
Аннотация: Мазкур мақолада Абу Наср Форобийнинг дин ҳақидаги қарашлари
фалсафий таҳлил қилинган ҳамда дин ва фалсафанинг ўзаро боғлиқлик томонлари
ҳақида фикр-мулоҳаза юритилган. Мақолада алломанинг динни инсон одоб-ахлоқи ва
маърифатини юксалтиришдаги муҳим манба эканлиги юзасидан фикрлар
келтирилган, фалсафий таҳлил этилган ҳамда ҳозирги кундаги аҳамияти ёритиб
берилган.
Калит сўзлар: дин, фалсафа, илм, мерос, ислом фалсафаси, бахт-саодат.
Аннотация: В этой статье дается философский анализ взглядов Абу Насра альФараби на религию и обсуждаются взаимосвязи между религией и философией. В статье
обсуждается утверждение ученого о том, что религия является важным источником
повышения человеческой морали и просвещения, и подчеркивается ее текущее значение.
Ключевые слова: религия, философия, наука, наследие, исламская философия,
счастье.
Annotation: This article provides a philosophical analysis of Abu Nasr al-Farabi's views
on religion and discusses the interrelationships between religion and philosophy. The article
discusses the scholar's statement that religion is an important source of strenghtening human
morality and enlightening, and highlights its current significance.
Key words: religion, philosophy, science, heritage, Islamic philosophy, happiness.
Мамлакатимизда миллий кадрлар таёрлаш дастурининг асосий
йуналишларидан бири - эркин фикрловчи, маънавий юксак, мустақил ва фаол
кадрлар тайёрлаш билан бирга, уларнинг миллий мафкурани ўз
дунёқарашларига сингдириш муҳим вазифа сифатида кўрсатилган. Бу борада
миллий ва умуминсоний қадриятлар, маънавий мероснинг аҳамияти беқиёсдир.
Ўзбекистон Респуликаси Биринчи Президенти Ислом Каримов таъкидлаганидек:
“Мовароуннаҳрнинг мусулмон маданияти этник сабр-тоқат ва бағрикенглик
руҳини ўзида акс эттирди. Унинг Форобий ва Ибн Сино асарларида ўз
инъикосини топган идеали - Фозил кишилар шахри нафақат диний асосда, балки
маданий ва ахлоқий негизда ҳам уюшган одамларнинг ҳамжамиятидан иборат
бўлганлиги тасодифий ҳол эмас”. Шу маънода адолатли жамият қуриш, ҳуқуқий
давлат қуриш учун илғор хориж тажрибасини ўрганиш билан бирга ўзимизнинг
миллий меросимиз дарғалари яратган илму хикматлар “Кучли давлатдан кучли
жамият сари” концептуал сиёсий дастурни амалга оширишга руҳ ва интилиш
бағишловчи омил ҳисобланади.
Шарқнинг беқиёс мутафаккири Абу Наср Форобийнинг дин ҳақидаги
ғоялари ҳам ўзига хос бўлиб, дин жамиятни идора қилиш учун зарур бўлиб,

асосий вазифаси жамият учун, инсон бахт-саодати учун хизмат қилишдан
иборатдир. Аллома динларни бир-бирига қарши қўймасдан бир давлатда,
халқларда турли динлар мавжуд бўлиши мумкин, деб ҳисоблайди. Форобий
динни инсонларнинг манфаатидан, давлатдан устун қўймайди, аксинча, динни
давлат ва жамиятнинг вазифаларини амалга оширишда ёрдамчи бўлишини
айтади.
Форобийнинг динга муносабати асосан унинг “Фозил шаҳар аҳолиси ҳакида
китоб” рисоласида баён қилинган. Унинг фикрича, дин ҳам фалсафа каби
воқеликни ўрганишга қаратилган. Бу фалсафа моддий оламни билиш, сабаб,
оқибат боғланишларини аниқлаш орқали ўрганади. Дин эса воқеликка бу услуб
билан эмас, балки тасвир (образли), рамзий, мажозий, қиёсий тасаввурлардан
фойдаланиш орқали эътиқод қилишга чақириш йўли билан ёндашади. Демак,
дин воқеликни, сабаб ва оқибат боғланишларининг моддий асосини ўрганмасдан
изохлашга киришади.
Форобий кишиларнинг диний мазҳабига эмас, балки уларнинг турли
белгилари - табиий хусусиятларига, қобилиятларига, ақлий иқтидорларига ҳамда
илмларни ўрганиш ва ҳаётий тажриба тўплаш жараёнида орттирган билим ва
кўникмаларига қараб гуруҳларга бўлади. Шу мақсадда мутафаккир барча
одамлар ва халқлар ўзларининг ақлий ва ижодий, маънавий қобилиятларини
сафарбар қилсалар, жамият ҳаёти, кишиларнинг яшаш шароитлари тобора
яхшиланиб боради ва инсонлар камол топади, деган қарашларни илгари суради:
“Одамларга нисбатан уларни бирлаштирувчи асос - инсонийликдир, шунинг учун
ҳам, одамлар инсоният туркумига кирганликлари туфайли ўзаро тинчликда
яшамоқлари лозим” [1].
XV-XVI асрларда кўплаб олимлар қатор асарларида Форобийнинг илмий
мероси, ҳаёти ва ижодий фаолиятига доир изланишларни давом эттирдилар.
Жумладан, Абдуғаффор Қазвиний “Нигористони Ғаффорий”, Мажбуддин
Мухаммад Али Хусайн “Мажму ал авлиё” асарларида Форобий илмий мероси
кенг таҳлил этилади. Уларнинг таъкидлашича, Форобий ва унинг издошлари
ислом дини ақидаларини фалсафий талқин қилган ва уларни рационалистик
йўналишда кенг ривожлантирган. Шунингдек, улар Форобийни ислом дунёсидаги
илк ислом дини ва ислом фалсафаси назариясига асос солган устоз сифатида
талқин этади.
Абу Наср Форобий илмий мероси ва фаолияти тўғрисида араб тилида
ижод қилган ҳозирги давр олимларидан Юҳанна Кумер, Жамил Саолибий, Усман
Амин, Ханна ал-Фахурий ва Ханна ал-Жарра, Умар Фаррух кабиларни кўрсатиш
мумкин. Умар Фаррух, ўзининг “Икки Форобий” номли асарида Форобий ва Ибн
Сино ижодига бағишланган ўрта аср мактабларидан ва Ғарб шарқшунос
олимлари илмий тадқиқотларидан кенг фойдаланган ва унда Форобий
дунёқараши ва асарлари батафсил ва чукур талқин қилинган. Ҳозирги даврдаги
машҳур Ғарб олими Р.Хаммонд “Форобий фалсафаси ва унинг ўрта аср фалсафий
тафаккурига таъсири” номли китобида Форобий дунёқарашининг Европадаги
ўрта аср фалсафасига ва диний қарашларига яқин эканлигини эътироф этади.
Шунингдек, у Форобийни XIII асрдаги машҳур Фома Аквинский фалсафасини

вужудга келишига асос солганлардан бири, тасаввуф диний арбоб деб
таърифлайди [2]. Европа олимларининг
ёзишларича, ўрта аср мусулмон
мутафаккири – Форобий ўз асарларида асосан ислом дини, илохиёт, коинот ва
улар ўртасидаги алоқадорлик ва бирлик масалаларини ўрганганлар.
Форобий ўрта аср фанининг турли соҳаларини ўрганган. У диний
тўсиқлардан қўрқмаган ҳолда, турли динга мансуб, фалсафий ва сиёсий
қарашдаги кишилар билан алоқада бўлди.
Форобийнинг адолатли, фазилатли жамият, давлатни демократик
бошқариш
тўғрисидаги
фикр-мулоҳазалари
диққатга
сазовордир.
Мутафаккирнинг адолатли идеал жамиятида кишиларнинг самарали меҳнатига,
илм соҳибларига, уларнинг ақл-заковатига, фазилатли ахлоқ-одобига, ҳаётий
тажрибасига юксак баҳо берилади.
Диний адоват, ўзга динга эътиқод
қилувчиларга нафрат каби сифатлар мутафаккирга хос хусусият эмас. Унинг учун
энг муҳими – кишиларнинг у ёки бу динга эътиқод қилиши эмас, балки
маърифатнинг тантанаси, илм-фаннинг истиқболи, инсон камолоти, бахт-саодат,
эзгуликнинг қарор топиши, инсонларнинг ўзаро ҳамжиҳатлигидир. Дин ахлоқий
мезонлар ва ахлоқий меъёрларни аниқлашда, адолатни таъминлашда муҳим
аҳамиятга эга. Бу охирги ўзига хос ахлоқий тоифани англатади ва ижтимоий
ҳаётда, давлат ва жамоат бошқарувида муҳим ўрин тутади [3].
Форобийнинг эътиборга сазовор фикрларидан бири жамият тараққиётида
географик муҳитнинг ўрни масаласидир. Унинг ўйлашича, кишиларнинг муайян
ҳудудда яшаши уларнинг турмуш тарзи, урф-одатлари, ахлоқи, хулқ-одобига
таъсир кўрсатади, жамоага бирлашувига ёрдам беради. У мукаммал жамият
тўғрисидаги таълимотида одамларни турли гуруҳларга ажратади. Бунда у
инсонларни қайси динга эътиқод қилишига, ирқига қараб эмас, балки ақлий
қобилияти, билими, илм-фанга қизиқишини инобатга олади. Форобий дин инсон
камолотига, маърифатга ҳизмат қилиши лозим, деган фикр тарафдори эди [4].
Хулоса сифатида айтишимиз мумкинки, Форобийнинг дунёқараши диний
хурофотдан холи бўлиб, дин эркинлигига асосланган. У ислом динига, Қуръонга
катта ҳурмат билан қаради. Уни кишиларни хулқ-одобга ўргатувчи манба деб
билди. Айни вақтда ундан ўз ғаразли ва шахсий манфаатлари йўлида
фойдаланувчи, жаҳолатга ундовчиларнинг фикрига қўшилмади. Инсон
билимларга интилиши сабабли қобилиятларини ўстириб боради ёки инсон ўз
қобилиятларини ўстириш учун билимларга интилади.
Адабиётлар:
1. Абу Наср Форобий. Фозил одамлар шаҳри. –Т.: Абдулла Қодирий номидаги

Аннотация:Мазкур мақолада глобаллашув шароитида шахс инновацион
типининг ўзига хос хусусиятлари атрофлича таҳлил этилган. Фаолият сифатидаги
инновациянинг хусусияти шахснинг муайян типини энг муҳим жиҳатлари ёритиб
ўтилган.

ОСОБЕННОСТИ ИННОВАЦИОННОГО ТИПА ЛИЧНОСТИ В УСЛОВИЯХ
ГЛОБАЛИЗАЦИИ.
Суннатов Нурали Бекмуродович
Старший преподаватель
Навоийского государственного горного института
Тел: 97 366-68-33 e-mail:Sunnatov_1979@mail.ru
Аннотация:В данной статье представлен углубленный анализ характеристик

